
Kigban ki Pool pmee Ki tii
TAIII'EUS

1 Min Pool, m ye Uwumbor aatutunn, ki ye Yesu
Kristo aakpambal, ke m ter Uwumbor aah nyan
binib bi na ke bi gaa u ki kii, ki bee waabor ti ghii
na. Waabor ngbaan ter bi, ke bi li bi waah ban pu
na. 2 Waabor pu le bi kpa limakl ke bi ga li kpa
limofal li kaa kpa ndoon na. Uwumbor u kaa moni
inyamon na, uma le nan puu tipuur n-yaayoonn
na, ke u ga tii timi limofal ngbaan. 3 Naah nan neer
na, le uma Uwumbor u gaa timi lii na kpiir limofal
ngbaan aabor, ki tuk mi ke m li chuun mooni ti.

4M bimee kigbharn kee m tii si Taitus u ye maabo

bamonn Yesu Kristo aasan nina. Tite Uwumbor ni
Yesu Kristo u gaal timi lir na pa tinyoor ya aa pu,

[ki san si kinimbaak,] Ki tii si nsuudoon.

Taitus aah tun lituln li Krete aatin ni na

> To, m cha aa bee Krete aatin ni ke aa tun
lituln 1li kaa kee tun na, ki lee binib bi ga li ye
Yesu aanib aaninkpiib ntim momok ponn ni na.
6 Aa lee bijab bi kaa kpa taani ubaa, ki kpa upii
ubaabaa, ki kpa mbim bi gaa Yesu ki kii, kaa nani
bakaa, kaa ye tafalaajundam na. 7Uwumbor aanib
bi baaninkpel aanaal ni la, nima pu le ni an ke
u taa li kpa taani ubaa, ki taa li tun uma ubaa
aageehn, ki taa li yelinuuldaan, ki taa li ye udagbiir,
ki taa gbaa binib; unimbil taa li man yimombil pu.
8 Ni nan ke u li ye unii u channi bicham tichann
na, ki li gee lituln li nan na, ki li kpa laasaab, ni

mbimbinyaan, ki li bi chain, ki li chur ubaa, 9ki li
joo taah nan tuk u tibonyaan ti ye Uwumbor aabor
bamonn na, aan ki mok binib mmokm mu pan na,
kipook bitaakpab, kilen tibor ki nyar binib bi kpak
u kinikpakpak na.

10Ba pu? binib pam le bi ki ye tafalaafjundam, ki
len tibor yol yol, ki ymanni binib. Juu yaab ponn
ni bibaa le nani kina ki jer biken na. 11 Ni pan
ke aa cha bi pymin; ba pu? bi mok binib mmokm
mu kaa ba ye bi mok bi na, ki cha yidichal njibaa
ponn niaanib momok yenn. Nimombil pu, le binjani
kina. Naapan. 12Krete aatir) aanib ponn ni ubaa, u
nan ye ulankpal na, nan bui ke, “Krete aatiry aanib
ye binyamondam n-yoonn momok la. Bi naahn
ipeel i kaa yan na la. Bi ye bighanyakdam, ki ye
bipuusakpendam.” 13 Ulankpal ngbaan aah len
punaye mbamon la. Nima puna, kae bi mbamom,
aan bili dii Yesu aasan chob, 14Kki taa gar Juu yaab
aatiin, ki taa gar binib bi yii Yesu aabonyaan na

aamokm. 15 Tiwan momok bi chain binib bi bi
chain na chee la. Binib bi kaa bi chain, kaa gaa

Yesu ki kii na, tiwan nibaa aa bi chain ki tii bi.
Baalandak mu aa nan. Baa ki nyi lituln li pan na,
ni li kaa nan na. 16 Bi len ke bi nyi Uwumbor, le
baah tun pu na mok ke baa nyi u. Uwumbor aa gee
baah pani pu na. Baa kii waamob, kaa nmaa tun
litunyaan libaa.

2
Mmokm bamonn o
1 Sin ma kan, mok binib mmokm mu nan na.

2 Tuk bininkpiib ke bi li chur bibaa tiwan momok
ni, ki neer kipak, ki li kpa laasaab, ki li dii Yesu



TAITUS 2:3 iii TAITUS 2:14

aasan chob, kili gee binib, kili kpa limor. 3Tuk bip-
ininkpiib mu ke bi li san Uwumbor tiwan momok
ni, ki taa li ye binibiinib, ki taa li ye bidagbiib.
Ni pan ke bi mok mmokm mu pan na, 4 ki mok
bipininkpisapom ke bi li gee bichatiib ni baabim,
> ki li kpa laasaab, ki taa gor kidagook, ki 1i lik
lichiln ni aatuln mbamom, ki li kpa tibulchinn, ki
li keei bichatiib aamoi, aan ubaa taa bii Uwumbor
aabor.

6 Sur binachipom mu ke bi li chur bibaa. 7 Sin
aabaa mu li nani tiwan momok chob, aan ki li ye

limokl ki tii biken. Tuk binib Uwumbor aabor
mbamom, ki li kpa laasaab. 8 Li len iliin i bi chob

kaa kpa ngalm na, aan udin ubaa taa nmaa bii timi.
Nima kan, inimoon ga chuu u.

9 Tuk binaagbiib ke bi li keei bidindatiib aamoi,
ki piir bisui tiwan momok ni, ki taa kpak bi
kinikpakpak, 10ki taa su baawan, ki li bi mbamom
tiwan momok ni. Bi yaa bi kina kan, baabim-
binyaan ga mok binib ke Uwumbor u gaal timi lir
na aasan le nan.

11Ba pu? ti kan Uwumbor aah kpa tibulchinn pu
na. Waabulchinn pu le binib momok ga nmaa nymar.
12Waabulchinn mok timi ke ti yii lituln limok kaa
nan na, ki taa ki dii tiwan ni kaa yan na aakpeek,
ki li chur tibaa mbamom, ki li dii mbamom, ki li bi
Uwumbor aah ban puna dulnyaa wee ni. 13Ti kpa
limakl 1i tii timi mpopiin na. Ti kii bundaln ti ga
nan kan li na. Taah kpa limakl li na le ye ke timi
Aawumbor sakpiin, Yesu Kristo u gaal timi lir na,
ga gir ni ki nan nyan waah nyuun pu na mpaan
pu. 14U nan kpo ti pu ke u gaa timi lii ki nyan timi
titunwanbir momok ni, aan ti li bi chain, ki li ye

waanib, ki li ye binib bi aanimbil man ke bi tun
litunyaan na.

15 Uwumbor aah tii si tininkpir pu na, tuk binib
tibor timina, ki pook bitaakpab, ki sur bi, ki taa cha
ubaa lik si fam.

3

Yesu Kristo aadidiir aabimbin aah ye pu na

1 Teer bi ke bi li pak kitiy) aayidam, ni binib bi
kpa tininkpir na, ki kii baamoi, ki gor ke bi tun
litunyaan momok, 2Kki taa bii unii ubaa, ki taa kpak
binib kinikpakpak. Bi li kpa kijotiik binib biken
chee, ki li bi suuna binib momok chee. 3 N-yoonn
mbaa timi tibaa nan ye bijorb, kaa kii Yesu aamob.
Kinimbor nan nmann timi la. Tinimbil nan man
tiwan ni kaa nan na aabor pu. Tisui aah gee tiwan
nina le tinan ban. Tinan gee baka baka aatuln, ki
nan kpa lipiipoln, ki nan ye binib bi ubaa aa gee bi
na, ki mu nan nan tob. 4 Le Uwumbor u gaal timi
lir na mok timi waah kpa tibulchinn ki gee timi pu
na, > ki gaa timi lii. Naa ye timi aatunyaan pule u
gaa timi lii, waanimbaasaln pu le u gaa timi lii. Le
Waafuur Nyaan gir ma timi, ki tii timi limofapoln,
ki finn tipobil ni. ¢ Taah kpaan Yesu Kristo u gaal
timi lir na ni na, le Uwumbor na timi tibulchinn
ki tii timi Waafuur Nyaan. 7 Waabulchinn pu le u
len ke timi aabor nan, ki tii timi limakl ke ti ga kan
limofal li kaa kpa ndoon na. 8 Tibor ngbaan gbii la.

M ban ke aa li tuk binib tibor nghaan n-yoonn
momok, aan binib bi gaa Uwumbor ki kii na aatafal
li bi litunyaan ponn ni. Nimina le njan ki kpa tiny-
oor Ki tii binib. 9 Yii mbaan mu ye kijork aabaan



TAITUS 3:10 \Y TAITUS 3:15

na, ki taa kpak kinikpakpak niyaajatiib aayimbil
pu. Aa taa jaa kijaak, ki taa kpak kinikpakpak
Uwumbor aakaal aatataa pu. Nimina momok ye
fam la, kaa kpa tinyoor tibaa. 10 Unii yaa bi ki
cha Yesu aanib yakr tob chee kan, aa sur u nfum
mulee. U yaa kaa di cha kan, yii u. 11 Aa bee ke
unii u bi kina na yenn a, ki tun titunwanbir. Uma
ubaa aatunwanbir le mok ke waabor bii.
Kookoo aasurm

12 M yaa cha Atemas, bee Tikikus dan aa chee
kan, poon aabaa ki dan m chee Nikopolis aatin ni;
mnanlandak nsuinike m galibinima chee kakab
yoonn. 13 Poon aabaa ki ter Senas, u ye ubojir na,
ni Apolos, ke bi piin baasachuln, ki taa cha bilann
baasachuln aawan nibaa. 14 Ni an ke Yesu aanib
bae ke ni njan ke bitafal li bi litunyaan ponn ni, ki
li ter binib bi ban nterm na, aan ki taa li bi fam.

15 Binib bimok bi m chee na dooni si. Aa ti doon
binib bi gaa Yesu ki kii ki gee timi na.

Uwumbor pa tinyoor rja ni momok pu. [Amii.]

